ՀԻՄՆԱՎՈՐՈՒՄ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՄԱՐՏԻ 2-Ի N 276-Ն, 2015 ԹՎԱԿԱՆԻ ՍԵՊՏԵՄԲԵՐԻ 10-Ի N 1035-Ն ԵՎ 2017 ԹՎԱԿԱՆԻ ՍԵՊՏԵՄԲԵՐԻ 7-Ի N 1151-Ն ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը
 
Բժշկասոցիալական փորձաքննությունն իրականացվում է ՀՀ կառավարության 2006 թվականի մարտի 2-ի N 276-Ն որոշմամբ սահմանված կարգի համաձայն: Որոշմամբ հաստատված կարգի 10-րդ կետով սահմանված է , որ անձի բժշկասոցիալական փորձաքննությունն իրականացվում է հանձնաժողովի նախագահին ներկայացված` անձի կամ նրա ներկայացուցչի դիմումի հիման վրա` ներկայացնելով անձի անձնագիրը կամ նույնականացման քարտը:
Անձնագիրի կամ նույնականացման քարտի պահանջ է սահմանված նաև վերականգնողական օգնության տրամադրման և պրոթեզաօրթոպեդիկ, վերականգնողական պարագաներ, վերականգնմանն աջակցող այլ տեխնիկական միջոցներ ձեռք բերելու համար պետական հավաստագրերի տրամադրման համար։
2020 թվականի սեպտեմբերի 27-ին Ադրբեջանի Հանրապետության զինված ստորաբաժանումների կողմից Ադրբեջանի կողմից սկսված ռազմական գործողությունների ընթացքում վնասվածք ստացած զինապարտների և զինծառայողների (նրանց հավասարեցված անձանց), պահեստազորում հաշվառված քաղաքացիների, կամավորականների, քաղաքացիական անձանց քանակը աննախադեպ է։ Վնասվածք ստացած զինծառայողները, ում մոտ կարող են առկա լինել հաշմանդամության համար հիմք հանդիսացող ակնհայտ խնդիրներ (հիմնականում՝ վերին և ստորին վերջույթների ամպուտացիաներ կամ օրգանիզմի կառուցվածքային անդառնալի այլ խախտումներ, ֆունկցիոնալ արտահայտված կամ խիստ արտահայտված խանգարումներ) արդեն իսկ կարող են ենթարկվել բժշկասոցիալական փորձաքննության։ 
 Սակայն, վնասվածք ստացած զինծառայողները (մասնավորապես ժամկետային զինծառայողները) հաշմանդամության սահմանման նպատակով բժշկասոցիալական փորձաքննության համար դիմել չեն կարողանում, քանի որ ՀՀ կառավարության «Հայաստանի Հանրապետության անձնագրային համակարգի կանոնադրությունը և Հայաստանի Հանրապետության քաղաքացու անձնագրի նկարագիրը հաստատելու մասին» 1998 թվականի դեկտեմբերի 25-ի № 821 որոշմամբ հաստատված «Հայաստանի Հանրապետությունում անձնագրային համակարգի կանոնադրության» 19-րդ կետի՝ ժամկետային ծառայության զորակոչված անձանց անձնագրերը ժամանակավորապես վերցնում են զինկոմիսարիատները։ 
ՀՀ պաշտպանության նախարարի և ՀՀ ներքին գործերի նախարարի «Զինապարտների և զինակոչիկների զինվորական հաշվառման կատարելագործման մասին» 1996 թվականի մարտի 9-ի № 87/160 համատեղ հրամանի 3-րդ կետով սահմանվում է զինվորական կոմիսարների կողմից իսկական զինվորական ծառայության զորակոչված քաղաքացիների անձնագրերը մեկամսյա ժամկետում ներքին գործերի շրջանային բաժիններ սահմանված կարգով հանձնումը։
Վերոգրյալ կարգավորումներով՝ ՀՀ ՊՆ համապատասխան տարածքային ստորաբաժանումները պարտադիր զինվորական ծառայության զորակոչված անձանց անձնագրերը հանձնում են ՀՀ ոստիկանության անձնագրերի և վիզաների վարչության տարածքային ստորաբաժանումներ, ինչպես նաև նրանց տվյալները տրամադրում են պետական ռեգիստր վարող մարմնին՝ այդ անձանց սահմանված կարգով հաշվառումից հանելու համար։
Պարտադիր ժամկետային զինվորական ծառայության մեջ գտնվող զինծառայողների անձնագրերն անհրաժեշտության դեպքում ՀՀ ոստիկանության անձնագրերի և վիզաների վարչության՝ տվյալ զինծառայողի հաշվառման վայրի տարածքային ստորաբաժանման կողմից կարող են վերադարձվել զինծառայողների՝ ՀՀ ՊՆ զորակոչային և զորահավաքային համալրման ծառայության տարածքային ստորաբաժանում նրանց զինվորական ծառայության մեջ գտնվելու վերաբերյալ համապատասխան զորամասի կամ ՀՀ ԶՈՒ ԳՇ անձնակազմի կառավարման գլխավոր վարչության կողմից տրված տեղեկանքի առկայության դեպքում։
Հաշվի առնելով 2020 թվականի սեպտեմբերի 27-ից Արցախի Հանրապետության նկատմամբ սանձազերծված ռազմական գործողությունների հետևանքով վիրավորում ստացած զիծառայողները և քաղաքացիական անձինք (այսուհետ` զիծառայողներ և քաղաքացիական անձինք)  երբեմն աջակցող միջոցների կարիք են ունենում, սակայն համաձայն ՀՀ կառավարության 2015 թվականի սեպտեմբերի 10-ի N 1035-Ն որոշման N1 հավելվածի 12-րդ կետի` աջակցող միջոցներ տրամադրվում են միայն որոշակի սոցիալական խմբերում ընդգրկված անձանց, վիրավորում ստացած զիծառայողները և քաղաքացիական անձինք անհրաժեշտ աջակցող միջոցներով ապահովելու համար սահմանվել է հատուկ ընթացակարգ:

1. Առաջարկվող կարգավորման բնույթը

      Նախագծով առաջարկվում է բժշկասոցիալական փորձաքննության դիմելու, պրոթեզաօրթոպեդիկ, վերականգնողական պարագաներ, վերականգնմանն աջակցող այլ տեխնիկական միջոցներ ձեռք բերելու նպատակով պետական հավաստագրերի տրամադրելու համար անձնագիր կամ նույնականացման քարտ ներկայացնելու  պահանջը փոխարինվում է անձը հաստատող փաստաթուղթ ներկայացնելու պահանջով, ինչը հնարավորություն կընձեռի վնասվածք ստացած զինծառայողների, ում մոտ կարող են առկա լինել հաշմանդամության համար հիմք հանդիսացող ակնհայտ խնդիրներ (հիմնականում՝ վերին և ստորին վերջույթների ամպուտացիաներ կամ օրգանիզմի կառուցվածքային անդառնալի այլ խախտումներ, ֆունկցիոնալ արտահայտված կամ խիստ արտահայտված խանգարումներ), բժշկասոցիալական փորձաքննությունը, ինչպես նաև աջակցող միջոցների տրամադրման գործընթացը իրականացնել նաև զինվորական գրքույկով, քանի որ կառավարության 1999 թվականի N767 որոշման 1-ին կետի 1-ին ենթակետի համաձայն՝ ժամկետային պարտադիր զինվորական ծառայության մեջ գտնվող անձանց համար զինվորական գրքույկը համարվում է անձը հաստատող փաստաթուղթ։
Վիրավորում ստացած զիծառայողներին և քաղաքացիական անձանց  ապահովել անհրաժեշտ աջակցող միջոցներով անկախ որևէ սոցիալական խմբում լինելու հանգամանքից:
3. Նախագծերի մշակման գործընթացում ներգրավված ինստիտուտները և անձինք
Նախագիծը մշակվել է աշխատանքի և սոցիալական հարցերի նախարարության կողմից:
4. Ակնկալվող արդյունքը
Նախագծերի ընդունման արդյունքում 2020 թվականի սեպտեմբերի 27-ին Ադրբեջանի Հանրապետության զինված ստորաբաժանումների կողմից Ադրբեջանի կողմից սկսված ռազմական գործողությունների ընթացքում վնասվածք ստացած զինծառայողների բժշկասոցիալական փորձաքննությունները կիրականացվեն նաև զինվորական գրքույկի և ՀԾՀ հիման վրա, գնահատված կարիքին համապատասխան հասցեական և ժամանակին ծառայությունների տրամադրման նպատակով։

 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՄԱՐՏԻ 2-Ի N 276-Ն, 2015 ԹՎԱԿԱՆԻ ՍԵՊՏԵՄԲԵՐԻ 10-Ի N 1035-Ն ԵՎ 2017 ԹՎԱԿԱՆԻ ՍԵՊՏԵՄԲԵՐԻ 7-Ի N 1151-Ն ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

Նախագծի ընդունմամբ այլ իրավական ակտերում լրացումներ և փոփոխություններ կատարելու անհրաժեշտություն չկա:


ՏԵՂԵԿԱՆՔ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՄԱՐՏԻ 2-Ի N 276-Ն, 2015 ԹՎԱԿԱՆԻ ՍԵՊՏԵՄԲԵՐԻ 10-Ի N 1035-Ն ԵՎ 2017 ԹՎԱԿԱՆԻ ՍԵՊՏԵՄԲԵՐԻ 7-Ի N 1151-Ն ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

Նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների ավելացում կամ նվազեցում չի նախատեսվում:

